
Sparkasse Bank sponzor Košarkaškog Saveza BiH 
naredne četiri godine  
 
Sarajevo, 20.01.2016. godine/ Direktor Sparkasse Bank Sanel Kusturica i generalni sekretar 
Košarkaškog Saveza BiH Harun Mahmutović su u sarajevskom hotelu Bosnia potpisali ugovor o 
saradnji ove dvije institucije za period od 2016. do 2019. godine, čime je Sparkasse Bank 
postala generalni sponzor svih bh. košarkaških reprezentacija.  
 
Košarkaški Savez BiH je u 2015. godini uspio iznjedriti mlade talente koji su, po prvi put u historiji BiH, 
osvojili evropsko zlato i obezbijedili plasman na Svjetsko prvenstvo u kategoriji U17. Ženska U20 
reprezentacija je takodjer iz Crne Gore prošle godine donijela evropsko zlato u B diviziji. Iako će se u 
2016. godini kadeti takmičiti na svjetskom nivou, bh. košarka se i dalje bore sa nedostatkom 
finansijskih sredstava i nema ozbiljnu institucionalnu podršku.   
 

 
 
Generalni sekretar Košarkaškog Saveza Harun Mahmutović  je na konferenciji istakao kako je podrška 
banke došla u pravom momentu i kako se nada da će ovaj potez biti primjer i potaći druge komercijalne 
sponzore.  
„Sparkasse Bank nije uz nas samo trenutno, nego će nam biti dugoročan partner. Podržavat će nas u 
naredne četiri godine kada će se izgrađivati naši mladi pogoni koji su dokazali ogroman talenat. Ovo je 
jedna od rijetkih  institucija koja je prepoznala i naše probleme i naše potencijale, i sama nam ponudila 
podršku kada je to najpotrebnije“, kazao je Mahmutović.  

Sanel Kusturica, direktor Sparkasse Bank koja je dugi niz godina aktivan sponzor niza sportskih 
institucija, klubova i pojedinaca, posebno se osvrnuo na vrijednosti kolektivnog sporta:  
„Zajedništvo, timski rad, predanost, orijentiranost ka uspjehu, disciplina. To su vrijednosti koje ne 
poznaju granice i koje našem društvu trebaju. Zato podržavamo sport, a posebno smo ponosni na ono 
što su uradili mladi bh.košarkaši. Oni zaslužuju svaku šansu i podršku“. 
 
Tokom konferencije je oficijelno signiran ugovor, a mlade nade bh.košarke, Sani Čampara (U16) i 
Nikolina Babić (U20) predale su dres direktoru Sparkasse Bank Sanelu Kusturici.  

 
 
 
 
 
 
 
 
 


